
25 Mutto go vanhurskesvuođa sarnedi ja butes ællem ja boatte duomo, de suorggani Felix, ja vastedi: vuolge dam have; mutto, go asstam dille must læ, de ravkatam du auddasam.

26 Ja son doaivoi maida, atte ruđak sunji Paulusest addujuvvut galgge su bæsstam ditti: de damditti son dade davjabut su ravkai, ja suin sarnoi.

27 Mutto go guoft jaǥe vassam læiga de bođi Portius Festus Felixi sagjasaǯǯan; ja go Felix Judalaǯain aigoi gittujuvvut, de Paulus son čadnujuvvum guđi.



25. Kapittal.




1 Go Festus dal boattam læi ædnami, de golm bæive gæčest son Sæsareast Jerusalami bajasmanai.

2 De su audald botte bajemuš pap ja alemusak Judalaǯai gaskast Paulus vuosstai, ja sust rokkadallašgotte,

3 ja dam armo adnu sust dom vuosstai, su Jerusalami vieǯatet, dastgo si vuidgŋe su, su goddam varas maŧkest.

4 De vastedi Festus, atte Paulus Sæsareast gattijuvui, mutto ješ son forg dokko vuolas mannamen læi.

5 Guđek dal din gaskast, celki son, mattek, mannusek si maida vuolas; jos dalle mikkege verid dam olbma duokken læ, de vaiddusek si su!

6 Mutto go agjanam læi sin lut æmbo go loǥe bæive, de Sæsareai vuolas manai; nubbe bæive de duobmostuolo ala son čokkani, ja Paulus auddan dolvvujuvvut gočoi.

